
Synopsis 故事大綱 : 

 

 

人際關係總是充滿矛盾，不論友情、親情、愛情都天天產生磨擦，但如果對方變成你理想中的

完美對象，一切又是否真的如你所願般美好？一個神秘「意見箱」的出現，把幾位主角的身邊

人的性格完全改變，卻漸漸發現根本變成了另一個人...  

第一場 
(地點：課室) 
(人物：科長、班長、JOSEPHINE、JOEY、貓王、WING、MAX、KITTY、爸爸) 
  

科： 我都係唔明喎⋯ 

班： 快啲啦，轉頭就測驗啦！ 

科： 喂，我問先㗎。 

班： Josephine 呀，仲有呢到呢… 

科： Josephine 教我先啦⋯ 

J： 我點會識呢，都係問我家姐 Joey 啦。 

科： 吓！你家姐冇教你咩？ 

班： 你自己都唔識啦，科長！ 

科： 你好好咩，班長！  

J： 貓王，不如你教佢地啦⋯ 

貓： 唔洗溫啦。 

班： 貓王就梗係出貓㗎啦，點會溫書呀？ 

貓： 洗乜出貓啫，我有預感一陣會取消。 

科： 繼續發夢啦你，Miss Yan 咁 Chur 點會取消？ 

J： 咦家姐仲未返嚟課室嘅？ 

班： 連你都唔知佢去咗邊？你哋唔係糖痴豆嚟咩？ 

(WING、MAX 入) 

M： 測驗喇，阿 WING 你去邊啫。 

(WING 不理) 
M： 唔好嬲啦，咁我呢個星期真係唔得閒温書吖嘛⋯ 

(WING 用書本擋住自己臉) 

M： 咁你想點呀？ 

W： 我要温書呀。 

J： 你地冇事吖嘛？ 

班： MAX，你今次又衰咩呀？ 

M： 你哋溫書啦。 

班： MAX 咁惡㗎～ 

科： 我身為科長唔肥得架！冇時間喇！ 

(KITTY 拿著餸菜入) 

K： 未測驗呀可？好彩趕得切返嚟啫⋯ 

J： Kitty 你偷偷地出咗出買餸呀？ 

K： 我怕測驗完街市收晒呀。 

J： 又雞又魚，今晚好豐富喎！ 

K： 嗯，今晚爸爸返黎食飯呀。 

科： KITTY 你識唔識呀？過嚟教我哋吖！ 

班： 快啲啦救命㗎。Josephine 你行開先⋯ 

(JOEY 持課本入) 

J： 家姐！ 

科、班： JOEY！ 

科長： 你可唔可以教我哋呀？ 

JO： 唔好啦…我驚我會教錯。 

班： 你留級架嘛！啲野實學過晒啦！ 

JO： 我識就唔會留級啦⋯ 

J： 唔好咁諗啦家姐⋯ 

(MISS YAN 入) 

Y： 全部人返埋位，收埋晒啲書。枱面除左文具之外，我咩都唔要。 

J： 放鬆啲啦，小測黎啫。 

JO： 嗯。 

J： 你實最高分㗎。 

Y： 咁嘈做咩？你兩姊妹係咪想通水呀？ 

貓： MISS YAN 呀，我唔係好識做第一題呀，不如你講解下啦。 

科： 你傻咗呀貓王？ 

班： 想比 MISS YAN 罵呀！ 

Y： 我有冇咁惡呀？嗱，第一題就係關於第 7 課嘅。 

貓： 咁我地可唔可以攞書出黎睇呀？ 

Y： 你地真係唔識呀？(同學們點頭) 咁 Open Book 囉  (同學們立即攞書) 

班： MISS YAN，但係我地測緊驗喎。 

JO： 乜個 TEST 係 OPEN BOOK 咩？ 

Y： 我冇所謂㗎，最緊要大家想啫。 

貓： MISS YAN，其實呢，我哋都唔夠時間溫書，不如遲啲先測啦。 

Y： 咁你地讀熟左再測啦。份卷當練習， 大家要再努力啲呀，咁今日去到依到先。 
BYE～ 

(MISS YAN 出) 

班： 發生咩事呀？ 

J： Miss Yan 同我地單眼呀！ 

科： 我做咗成年科長都未見過 MISS YAN 咁樣，貓王，你做咗啲咩嚟呀？ 

貓： 可能 MISS YAN 不嬲都係想咁呢。 

班： 係咪有絕症呀？ 

科： 你就有絕症～好唔對路喎… 

貓： 唉～我去買個包食先～ 

(全部人出) 
(KITTY 電話響，爸爸入) 

 K：喂，爸爸？ 
 爸：喂，KITTY？放學未呀？ 

 K：啱啱放咗喇，今晚好多餸呀⋯ 
 爸：我同家姐仲要開會，你唔洗等我地喇。 
 K：唔緊要啦，等埋啦！ 

 爸：我哋直頭唔返黎訓㗎喇，拜拜。 

(Kitty、爸爸 出) 
(Max、WING  入) 
 M：阿 WING 你出句聲好冇？ 
 W：我控制狂吖嘛，費事一出聲就控制你啦。 

 M：我唔係咁嘅意思呀。 
 W：咁你咩意思呀！你啲野就係咁，成日都唔嗲唔吊！ 

 M：阿 WING，唔好咁啦。 
 W：算啦，我好攰呀，我地都係分開下。 

(Max、WING  出) 
(Joey、Josephine  入) 
J： 咦家姐你仲做卷嘅？ 

JO： 你去玩啦⋯ 

J： 抖下唔會死㗎喎，我哋一齊去唱 K 吖⋯ 

JO： 你去啦，我冇興趣。 

J： 其實留級好少事啫。 

JO： 而家留級嗰個唔係你，我自己做埋份卷先，屋企見（出）。 

(Max、Kitty、Josephine、貓王入) 

貓： 咦，你地仲係到做咩呀？ 

M： 冇野呀⋯ 

J： 我都走㗎啦⋯ 

K： 係囉，走㗎啦⋯ 


